
1 Y penderfyniad a geisir/pwrpas yr adroddiad 

  

1.1 Pwrpas yr adroddiad hwn yw cyflwyno’r Cynllun Cydraddoldeb Strategol 

2016-20 fel drafft ar gyfer ymgynghoriad gyda’r cyhoedd. 

  

2 Cyflwyniad 

  

2.1 Pwrpas Cynllun Cydraddoldeb Strategol 2016-20 Cyngor Gwynedd ydi lleihau 

anghydraddoldeb rhwng pobl sydd â nodweddion cydraddoldeb a gweddill y 

gymdeithas.  Mae’r cynllun wedi ei baratoi yn unol â’r dyletswydd sydd wedi ei 

osod gan Deddf Cydraddoldeb 2010 ar awdurdodau cyhoeddus yng Nghymru 

i  gynhyrchu a chyhoeddi Cynllun Cydraddoldeb Strategol, gan ymgynghori â’r 

cyhoedd fel rhan o hynny. 

  

3 Ystyriaethau Perthnasol 

  

3.1  Mae ein cynllun cydraddoldeb yn nodi ein Hamcanion Cydraddoldeb a’r 

camau y byddwn yn cymryd i’w gwireddu.  Mae’r amcanion hyn wedi eu seilio 

ar: 

 

• Wybodaeth fewnol 

• Llais a chyfranogiad 

• Data ar nodweddion cydraddoldeb 

 

3.2  Ar ôl dadansoddi’r wybodaeth uchod, cyrhaeddwyd at y pedwar amcan 

canlynol: 

 

Amcan 1:  Gwella ein trefniadau i ganfod a defnyddio mewnbwn gan bobl 

sy’n rhannu nodweddion cydraddoldeb 

Amcan 2:   Gwella ein trefniadau asesu effaith cydraddoldeb 

Amcan 3:  Lleihau’r gwahaniaeth rhwng cynrychiolaeth aelodau etholedig a 

nodweddion poblogaeth y sir 

Amcan 4:   Adnabod unrhyw wahaniaethau tâl a gweithredu i’w lleihau 



 

3.3   Mae’r cynllun yn: 

 

3.3.1 Dangos y pwyslais rydym yn ei osod ar dderbyn sylwadau a barn pobl sy’n 

rhannu nodweddion cydraddoldeb ac ymateb i’r hyn y maent yn ei ddweud 

wrthym wrth gynllunio ein gwasanaethau. 

 

3.3.2 Amlygu ein bod yn canolbwyntio ar dreiddio materion cydraddoldeb  i waith 

dydd i ddydd y Cyngor er mwyn darparu gwasanaethau sy’n gwneud 

gwahaniaeth i bobl sy’n rhannu nodweddion cydraddoldeb. 

 

3.3.3 Tynnu sylw at y gwelliannau rydym eisiau eu gwneud er mwyn sicrhau 

asesiadau effaith cydraddoldeb sy’n gyson ac o’r ansawdd uchaf. 

 

3.3.4 Gyson â’r chwe amcan rhanbarthol sydd wedi eu cytuno fel rhan o waith y 

Cyngor gyda Rhwydwaith Cydraddoldeb Sector Cyhoeddus Gogledd Cymru. 

 

3.4  Mae’r Asesiad Effaith Cydraddoldeb sydd wedi ei baratoi i gyd-fynd â’r cynllun 

yn dangos effaith gadarnhaol y cynllun ar bobl Gwynedd. 

 

3.5 Bydd cynnydd y cynllun yn cael ei fonitro yn rhan o waith rheoli perfformiad 

arferol y Cyngor.  Yn unol â gofynion y ddeddf, byddwn yn cyhoeddi 

adroddiad blynyddol fydd yn dangos y cynnydd y byddwn wedi ei wneud tuag 

at gyflawni ein pedwar amcan. 

  

4 Rhesymau Dros Argymell y Penderfyniad 

  

4.1 Gofynnir i’r Cabinet gymeradwyo’r Cynllun Cydraddoldeb Strategol 2016-20 

(drafft) er mwyn gallu ymgynghori ar ei gynnwys gyda’r cyhoedd. 

  

5 Camau nesaf ac amserlen 

  

5.1 Bydd cyfnod yr ymgynghoriad yn dod i ben ar 1 Mawrth 2016.  Yn amodol ar 

gymeradwyaeth y Cabinet i addasiadau yn dilyn yr ymgynghoriad, fe 

gyhoeddir yr adroddiad a’i gyfathrebu drwy ddefnyddio dulliau amrywiol, gan 

gynnwys cyfryngau cymdeithasol.  Bydd y cynllun hefyd ar gael mewn 

amrywiaeth o fformatau ac ieithoedd ar gais. 

  

6 Rhestr Atodiadau/Llyfryddiaeth 

  

 Atodiad 1:   Cynllun Cydraddoldeb Strategol 2016-20 (drafft) 

Atodiad 2:  Asesiad Effaith Cydraddoldeb Cynllun Cydraddoldeb Strategol                 

  2016-20  



 

Barn y swyddogion statudol 
 
Y Prif Weithredwr: 
Mae’n ofyn statudol i ni fod yn cyhoeddi ac yn ymgynghori ar y Cynllun hwn. Mae’r 
Cynllun sydd gerbron wedi bod yn destun gwaith manwl ac mae ffocws a rhesymeg 
glir i’r amcanion ynddo. Rwy’n cymeradwyo’r ddogfen i ddibenion ymgynghori. 

 
Y Swyddog Monitro:  
Mabwysiadwyd y cynllun gwreiddiol yn 2012 am 4 blynedd yn unol â dyletswyddau 
statudol y Cyngor dan ddeddfwriaeth cydraddoldeb. Mae cynnal proses ymgynhorol 
yn cyfarch gofynnion ac egywddorion statudol ynglyn a sefydlu cynllun o’r fath.  Nid 
oes gennyf unrhyw beth i’w ychwanegu o ran priodoldeb. 
 

Pennaeth yr Adran Gyllid: 
Mae’r Cyngor wedi ymrwymo i osgoi anghydraddoldeb, er ar adegau fod cost 
ychwanegol er mwyn sicrhau hynny.  Ystyrir pob cynllun yn unigol a bydd 
gwasanaethau yn gweithredu o fewn eu hadnoddau cyfredol, neu yn ariannu’r gost 
(e.e. drwy gynaeafu arbediad net). 

 
 
 

 


